
Iman kalpdadyr, amal niýetde,
Ybadat yhlasda, ylym kelamda.
Wyždan ynsapdadyr, utanç haýýatda,
Adam ogly günäň ýakar salymda.
Ömür synagdadyr, sabyr alaçda,
Kysmat ýazykdadyr, sebäp göreçde,
Mal-mülk azapdadyr, nesip rowaçda,
Binesiplik köýdir gamdan zulumda.

Didar nazardadyr, yşyk duýyşda,
Hyjuw joşgundadyr, pyrak köýüşde,

Zulum nebisdedir, juwan söýüşde,
Adam ogly söýmek yşkdan galamda.

Halmyrat ne üçin barça beýany,
Wagyz etdiň nesihat bir gysym many,
Alla ýaradandan ynsanlyk sany,
Adam ogly ömür kysmat kelamda.

